
[bookmark: _GoBack]Acord de la Mesa del Parlament pel qual s’aprova la versió en occità (aranès) de la Llei 2/2016, del 2 de novembre, de modificacions urgents en matèria tributària

De conformitat amb el que disposen l’article 6.5 de l’Estatut d’autonomia de Catalunya; l’article 4 de la Llei 2/2007, del 5 de juny, del Diari Oficial de la Generalitat de Catalunya, i l’article 7 de la Llei 35/2010, de l’1 d’octubre, de l’occità, aranès a l’Aran, la Mesa del Parlament, en la sessió tinguda el dia 22 de novembre de 2016, ha aprovat la versió en occità, en varietat aranesa, de la Llei 2/2016, del 2 de novembre, de modificacions urgents en matèria tributària, aprovada pel Ple del Parlament en la sessió tinguda el dia 19 d’octubre de 2016 i publicada en el Butlletí Oficial del Parlament de Catalunya número 242, del 24 d’octubre de 2016, i en el Diari Oficial de la Generalitat de Catalunya número 7241, del 7 de novembre de 2016, el text de la qual es reprodueix a continuació, a l’efecte que es publiqui en el Diari Oficial de la Generalitat de Catalunya (DOGC) i s’hi inclogui el número i la data de la llei publicada, i també la fórmula de promulgació.


Palau del Parlament, 22 de novembre de 2016

El secretari segon	La presidenta





David Pérez Ibáñez	Carme Forcadell i Lluís





Acòrd dera Mesa deth Parlament peth quau s’apròve era version en occitan (aranés) dera Lei 2/2016, deth 2 de noveme, de modificacions urgentes en matèria tributària

De conformitat damb çò que dispòsen er article 6.5 der Estatut d’autonomia de Catalonha; er article 4 dera Lei 2/2007, deth 5 de junh, deth Diari Oficial de la Generalitat de Catalunya, e er article 7 dera Lei 35/2010, der 1 d’octobre, der occitan, aranés en Aran, era Mesa deth Parlament, ena session aguda eth dia 22 de noveme de 2016, a aprovat era version en occitan, en varietat aranesa, dera Lei 2/2016, deth 2 de noveme, de modificacions urgentes en matèria tributària, aprovada peth Plen deth Parlament ena session aguda eth dia 19 d’octobre de 2016 e publicada en Butlletí Oficial del Parlament de Catalunya numèro 242, deth 24 d’octobre de 2016, e en Diari Oficial de la Generalitat de Catalunya numèro 7241, deth 7 de noveme de 2016, eth tèxte dera quau se reprodusís ara seguida, ar efècte que se publique en Diari Oficial de la Generalitat de Catalunya (DOGC) e s’i includisquen eth numèro e era data dera lei publicada, e tanben era formula de promulgacion.

Palai deth Parlament, 22 de noveme de 2016

Eth secretari dusau	Era presidenta





David Pérez Ibáñez	Carme Forcadell i Lluís

Lei 2/2016, deth 2 de noveme, de modificacions urgentes en matèria tributària


Preambul

Aguesta lei recuelh determinades mesures en matèria tributària, era aprobacion des quaus resulte urgenta atengut eth sòn contengut e finalitat.

En totau conten cinc articles, qu’afècten ar impòst sus er auviatge, er impòst sus successions e donacions, prètzhèts de contraròtle tributari e luta contra era fraudaria, er impòst sus era emission d’oxids de nitrogèn ena atmosfèra produsida pera aviacion comerciau e er impòst sus transmissions patrimoniaus e actes juridics documentadi.

En prumèr lòc, en çò que hè as impòsti sus er auviatge e sus successions e donacions, es modificacions qu’introdusissen es articles 1 e 2 permeten qu’es beneficis fiscaus previsti entàs auviatges protegidi constituïdi d’acòrd damb era norma estatau tanben siguen aplicables as constituïdi d’acòrd damb eth dret civiu catalan.

Tanben en encastre der impòst sus successions e donacions, s’agranís de nau eth tèrme (enquiath 31 de deseme de 2017) entà poder aplicar er ajornament excepcionau a dus ans, concedit pes organs de gestion dera Administracion tributària, enes casi de manca de liquiditat der eretatge.

En tresau lòc, se regule era comunicacion de donades damb transcendéncia tributària obtengudes pes administracions tributàries ena Agéncia Tributària de Catalonha, damb er objectiu d’arténher que s’exercisquen melhor es competéncies en matèria tributària dera Generalitat e, ath madeish temps, detectar incompliments tributaris e impulsar era luta contra era fraudaria.

En çò que tanh ar impòst sus era emission d’oxids de nitrogèn ena atmosfèra produsida pera aviacion comerciau, es modificacions aubedissen ath besonh d’adaptar-lo as normes deth dret europèu en matèria d’ajudes d’Estat. En aguest sens, s’agranís eth hèt imposable ath transpòrt aerian de mercaderies; se suprimís dera basa imposabla eth limit de 20.000 vòls, e s’establís un unic tipe de gravamèn.

Fin finau, en çò que hè ar impòst sus transmissions patrimoniaus e actes juridics documentadi, s’establís ua bonificacion ena modalitat d’actes juridics documentadi que graue l’escritura publica de separacion e divòrci e d’extincion de coble estable, damb era fin d’incentivar qu’aguesti tramits se hèsquen pera via notariau e atau se descongestionen es jutjats.


Capítol I. Impòst sus auviatge

Article 1. Modificacion dera Lei 7/2004

Se modifique er article 2 dera Lei 7/2004, deth 16 de junhsèga, de mesures fiscaus e administratives, que demore redigit dera manèra següenta:

«Article 2. Bonificacion des auviatges protegidi de contribuents damb discapacitat 
»1. Damb efèctes a compdar der 1 de gèr de 2004, s’entre es bens o drets de contengut economic computadi entara determinacion dera basa imposabla n’i a que formen part der auviatge protegit dera persona contribuenta constituït ara empara dera Lei der Estat 41/2003, deth 18 de noveme, de proteccion patrimoniau des persones damb discapacitat e de modificacion deth Còdi civiu, dera Lei d’enjudiciament civiu e dera norma tributària damb aguesta finalitat, era persona contribuenta se pòt aplicar ua bonificacion deth 99% ena part dera quòta que proporcionauments correspone ad aguesti bens o drets.
»2. Era madeisha bonificacion ei aplicabla as bens o drets de contengut economic que formen part der auviatge protegit constituït ara empara dera Lei 25/2010, deth 29 de junhsèga, deth libre dusau deth Còdi civiu de Catalonha, relatiu ara persona e era familha.»


Capítol II. Impòst sus successions e donacions

Article 2. Modificacion dera Lei 19/2010

1. Se modifique er article 56 dera Lei 19/2010, deth 7 de junh, de regulacion der impòst sus successions e donacions, que demore redigit dera manèra següenta:

«Article 56. Supòsit d’aplicacion
»1. Ena part des aportacions a auviatges protegidi d’incapacitats que, en tant qu’excedisque er impòrt maxímum fixat per lei entà auer era consideracion de rendiments deth trebalh deth discapacitat, demore gravada per impòst sus successions e donacions coma transmission lucrativa entre viui, se pòt aplicar ara basa imposabla ua reduccion deth 90% der impòrt excedent, a condicion qu’es aportacions complisquen es requisits e es formalitats que determine era Lei der Estat 41/2003, deth 18 de noveme, de proteccion patrimoniau des persones damb discapacitat e de modificacion deth Còdi civiu, dera Lei d’enjudiciament civiu e dera normativa tributària damb aguesta finalitat.
»2. Era madeisha reduccion ei aplicabla, enes tèrmes establidi en apartat 1, en cas qu’es aportacions se hèsquen en favor d’auviatges protegidi constituïdi ara empara dera Lei 25/2010, deth 29 de junhsèga, deth libre dusau deth Còdi civiu de Catalonha, relatiu ara persona e era familha.»


2. Se modifique era disposicion transitòria dusau dera Lei 19/2010, deth 7 de junh, de regulacion der impòst sus successions e donacions, que demore redigida dera manèra següenta: 

«Dusau. Ajornament excepcionau der impòst sus successions e donacions pes organs de gestion
»Damb caractèr excepcionau, er ajornament que concedisquen es organs de gestion dera Administracion tributària en vertut der article 73.1 pòt èster d’enquia dus ans en cas des quòtes der impòst sus successions e donacions corresponentes a hèts imposables meritats en periòde que va der 1 d’agost de 2009 tath 31 de deseme de 2017.»


Capítol III. Subministrament de donades tributàries

Article 3. Modificacion dera Lei 2/2014 

Se hig un apartat, eth 4, ar article 132 dera Lei 2/2014, deth 27 de gèr, de mesures fiscaus, administratives, financères e deth sector public, damb eth tèxte següent:

«4. Es donades damb transcendéncia tributària qu’an estat obtengudes per ua administracion publica entar exercici des sues foncions en matèria de gestion, liquidacion, inspeccion e recaptacion des tributs coma conseqüéncia de delegacions de competéncies o encomanes de gestion efectuadi per ajuntaments catalans pòden èster comunicades pera dita administracion dirèctaments ara Agéncia Tributària de Catalonha, quan aguesta, d’acòrd damb çò qu’establís era legislacion tributària, les sollicite ar efècte deth compliment d’obligacions fiscaus en encastre des sues competéncies».


Capítol IV. Impòst sus era emission d’oxids de nitrogèn ena atmosfèra produsida pera aviacion comerciau

Article 4. Modificacion dera Lei 12/2014

1. Se modifique er article 2 dera Lei 12/2014, deth 10 d’octobre, der impòst sus era emission d’oxids de nitrogèn ena atmosfèra produsida pera aviacion comerciau, der impòst sus era emission de gasi e particules ena atmosfèra produsida pera indústria e der impòst sus era produccion d’energia electrica d’origen nuclear, que demore redigit dera manèra següenta:

«Article 2. Objècte
»Er objècte der impòst sus era emission d’oxids de nitrogèn ena atmosfèra produsida pera aviacion comerciau ei gravar era emission d’oxids de nitrogèn des aeronaus en vòls comerciaus de passatgèrs e de mercaderies enes aerodròms pendent eth cicle LTO (landing and take-off), que compren es fases de rodada d’entrada en aeropòrt, de rodada de gessuda der aeropòrt, d’enlairament e d’aterratge, peth risc que provòque en miei ambient.»


2. Se modifique er apartat 1 der article 3 dera Lei 12/2014, deth 10 d’octobre, der impòst sus era emission d’oxids de nitrogèn ena atmosfèra produsida pera aviacion comerciau, der impòst sus era emission de gasi e particules ena atmosfèra produsida pera indústria e der impòst sus era produccion d’energia electrica d’origen nuclear, que demore redigit dera manèra següenta:

«1. Constituís eth hèt imposable der impòst sus era emission d’oxids de nitrogèn ena atmosfèra produsida pera aviacion comerciau era emission d’oxids de nitrogèn des aeronaus en vòls comerciaus de passatgèrs e de mercaderies pendent eth cicle LTO en aerodròms pertanhents a municipis declaradi zònes de proteccion especiau der ambient atmosferic pera normativa vigenta.»


3. Se modifique er article 6 dera Lei 12/2014, deth 10 d’octobre, der impòst sus era emission d’oxids de nitrogèn ena atmosfèra produsida pera aviacion comerciau, der impòst sus era emission de gasi e particules ena atmosfèra produsida pera indústria e der impòst sus era produccion d’energia electrica d’origen nuclear, que demore redigit dera manèra següenta:

«Article 6. Base imposabla
»1. Era basa imposabla der impòst sus era emission d’oxids de nitrogèn ena atmosfèra produsida pera aviacion comerciau ei constituïda pera quantitat, en quilogrames, d’oxids de nitrogèn emetuda pendent eth cicle LTO des aeronaus pendent eth periòde impositiu.
»2. Pr’amor de determinar era basa imposabla d’aguest impòst, s’an d’aplicar es factors d’emission que determine era guida d’inventaris d’emissions EMEP/EEA, dera Agéncia Europèa de Miei Ambient. En cas des elicoptèrs, es factors d’emission aplicables son es qu’establís era Oficina Federau d’Aviacion Civiu de Soïssa.
»3. Era basa imposabla d’aguest impòst se calcule damb era formula següenta: 
»BI = NV x FE miei
»A on: 
»– BI ei era basa imposabla.
»– NV ei eth nombre de vòls (enlairaments) hèti pendent eth periòde impositiu.
»– FE miei ei eth factor d’emission miei, expressat en quilogrames.
»4. Eth factor d’emission miei se calcule damb era formula següenta: 
»FE miei = BI teorica / NV
»A on: 
»– BI teorica ei eth resultat de somar es bases imposables parciaus que resulten de multiplicar, per cada modèl d’aeronau deth contribuent, eth nombre de vòls annaus peth factor d’emissions d’oxids de nitrogèn corresponent ad aqueth tipe d’aeronau.
»– NV ei eth nombre de vòls (enlairaments) hèti pendent eth periòde impositiu.»


4. Se modifique er article 7 dera Lei 12/2014, deth 10 d’octobre, der impòst sus era emission d’oxids de nitrogèn ena atmosfèra produsida pera aviacion comerciau, der impòst sus era emission de gasi e particules ena atmosfèra produsida pera indústria e der impòst sus era produccion d’energia electrica d’origen nuclear, que demore redigit dera manèra següenta:

«Article 7. Tipes impositius e quòta intègra
»1. Eth tipe impositiu ei de 2,5 euròs per quilograme d’oxids de nitrogèn.
»2. Era quòta intègra s’obten de multiplicar era basa imposabla peth tipe impositiu.»


Capítol V. Impòst sus transmissions patrimoniaus e actes juridics documentadi

Article 5. Impòst sus transmissions patrimoniaus e actes juridics documentadi. Bonificacion pera escritura publica de separacion e divòrci e d’extincion de parelha establa

1. Gaudís d’ua bonificacion deth cent per cent dera quòta graduau der impòst sus actes juridics documentadi era escritura publica autrejada pes consòrts a on acòrden, enes tèrmes que regule era lei, era sua separacion o divòrci de mutuau acòrd.
2. Era madeisha bonificacion s’aplique as escritures publiques que documenten era extincion de comun acòrd dera parelha establa formalizada pes convivents, d’acòrd damb er article 234-4 deth libre dusau deth Còdi civiu de Catalonha, relatiu ara persona e era familha, aprovat pera Lei 25/2010, deth 29 de junhsèga.


Disposicion finau. Entrada en vigor

Aguesta lei entre en vigor londeman d’auer estat publicada en Diari Oficial de la Generalitat de Catalunya, exceptat er article 4, qu’entre en vigor er 1 de gèr de 2017.

